
[bookmark: _Toc530093586]PRILOG 4 - PRIMJERI INFORMACIJA KOJE JE POTREBNO DOSTAVITI CARINSKIM ORGANIMA

Shodno članu 6c stav 2 CZ AEO je dužan da obavijesti carinski organ o statusnim i drugim promjenama koje bi mogle uticati na izdato odobrenje statusa AEO.  
Cilj ovog dokumenta je da pomogne AEO pri utvrđivanju situacija koje mogu uticati na sadržaj odobrenja statusa AEO i/ili kriterijume koje moraju ispuniti u skladu sa članom 6c stav 1 CZ.
Ovaj prilog nije sveobuhvatan kontrolni popis, već indikativan alat za pomoć subjektima u pogledu njihovog odnosa sa carinskim organima pri upravljanju njihovim AEO odobrenjem (odobrenjima) .
Ako privredni subjekt smatra da činjenica koja nije navedena u popisu u nastavku može uticati na njegovo odobrenje AEO statusa, o tome mora obavijestiti carinu. Pored toga, obavještavanje nadležnih carinskih organa ne oslobađa privrednog subjekta od ostalih obaveza u pogledu izvještavanja.	
Obim informacija o kojima je potrebno obavijestiti carinska organa  zavisi od vrste izdatog odobrenja AEO-a: AEOC ili AEOS.
Naime, AEOC ne mora zadovoljiti zahtjeve navedene u članu 6c stav 1 tačka 5 CZ i članu 9 Uredbe, dok se na AEOS ne odnose zahtjevi iz člana 6c stav 1 tačka 4 CZ i člana 8a Uredbe. 
	Primjeri informacija koje je potrebno dostaviti carinskom organu

	Opšte informacije
	Sve promjene koje se odnose na:
· Ime privrednog subjekta
· Pravni status
· Spajanje i odvajanje
· Adresu sjedišta
· Adresu za korespondenciju (ako je različita od adrese sjedišta) 
· Adresa za korespondenciju za komunikaciju povezanu sa MRA (ako je različita od adrese sjedišta)
· Lice za kontakt
· Prodaju ili gašenje privrednog subjekta
· Privredni sektor ili djelatnost i/ili uloga u lancu snadbijevanja

	Usklađenost (član 6c stav 1 tačka 1 CZ + član 6 Uredbe)
	· sva teža ili ponovljena kršenja carinskog i poreskog zakonodavstva ili teža krivična djela povezana sa privrednom djelatnošću (npr. osuda za prevaru, mito, korupciju): 
· podnosioca zahtjeva,
· lica koje upravlja privrednim subjektom podnosioca zahtjeva ili koje vrši nadzor nad njegovim upravljanjem,
· zaposlenog nadležnog za carinska pitanja podnosioca zahtjeva.

	
	

	Zadovoljavajući sistem upravljanja trgovinskim 
i prevoznim evidencijama (član 6c stav 1 tačka 2 CZ + član 7 Uredbe) 
	· Promjene u računovodstvenim ili računarskim sistemima, kao i njihova ažuriranja
· Nepravilnosti u računovodstvenom sistemu (npr. gubitak računovodstvenih podataka, nepostojanje sljedivosti itd.)
· Računi koje nije potvrdio spoljni revizor
· Gubitak evidencije
· Nepravilnosti u unakrsnim provjerama revizije
· Gubitak ili uništavanje računovodstvenih, trgovinskih i transportnih arhiva
· Gubitak ili uništavanje elektronskih sigurnosnih kopija računovodstvenih, trgovinskih i transportnih arhiva
· Nemogućnost razlikovanja domaće od strane robe uslijed npr. pada softvera koji se upotrebljava
· Nemogućnost upravljanja unutrašnjim kontrolama
· Otkrivanje važnih nepravilnosti tokom unutrašnje kontrole
· Korektivne mjere za ispravljanje velikih otkrivenih grešaka
· Novi postupci za rukovanje proizvodom koji zahtijeva dozvole i odobrenja u skladu sa mjerama trgovinske politike ili u odnosu na trgovinu poljoprivrednim proizvodima
· Nove lokacije arhive
· Upotreba pogrešne šifre robe
· Upotreba pogrešne carinske vrijednosti
· Slučajna obrada robe koja je u privremenom smještaju
· [bookmark: _GoBack]Svi problemi sa privremenim smještajem ili carinskim skladištenjem povezanim sa carinskim aktivnostima 
· Slučajna obrada robe koja je u tranzitnom postupku
· Utvrđivanje gomilanja radnih grešaka
· Nepoštovanje zabrana ili ograničenja
· Otkriveno neovlašćeno pristupanje informacionim sistemima
· Znatne nepravilnosti u sigurnosnim mjerama u pogledu informacione tehnologije
· Znatan kvar informacionog sistema

	
	· Novi postupak za rukovanje proizvodima na koje se primjenjuju zabrane ili ograničenja

	Finansijska solventnost (član 6c stav 1 tačka 3 CZ + član 8 Uredbe)
	· AEO koji je u stečajnom postupku 
· Incidenti u pogledu plaćanja carine ili drugih davanja i poreskih pravila koja se odnose na uvoz ili izvoz robe

	
	·  Sve negativne promjene u finansijskom stanju, uključujući negativnu neto imovinu koja se ne može povratiti
· Gubitak važnih klijenata
· Gubitak važnih tržišta
· Gubitak trgovinskih franšiza, koncesija, marketinških dozvola i/ili dozvola za trgovinu robom
· Negativni izvještaji / nalazi revizije spoljnih revizora u godišnjim finansijskim revizijama

	Praktični standardi za osposobljenost ili stručne kvalifikacije (član 6c stav 1 tačka 4 CZU + član 8a Uredbe)
	· Sve promjene koje se odnose na lice nadležno za carinska pitanja 
· Gubitak/ostvarenje norme kvaliteta za carinska pitanja koju je donio evropski organ za standardizaciju

	
	· U slučaju određivanja novog zaposlenog nadležnog za carinska pitanja, dostavljanje dokaza o relevantnom osposobljavanju u području carinskih pitanja 

	Standardi sigurnosti i zaštite (član 6c stav 1 tačka 5 CZ + član 9 Uredbe) 
	· Kupovina novih poslovnih prostora / novih objekata /selidba
· Novi sigurnosni plan; novi postupak ili nove sigurnosne mjere za pristup kancelarijama, otpremnim područjima, dokovima za utovar i prostorima za teret
· Svi ozbiljni sigurnosni incidenti (npr. ulazak neovlašćenih lica, provale itd.) i preduzete korektivne mjere za njihovo rješavanje
· Informacije o sigurnosnom problemu povezanom s primjenom internih postupaka (npr. pregled u sedam koraka koji bi otkrio lažno dno; neobične popravke itd.)
· Ozbiljan incident tokom prevoza robe
· Poteškoće sa osiguravanjem poslovnih partnera
· Otkrivanje prevare ili zloupotrebe/povreda poslovnih partnera
· Informacije koje proizlaze iz sigurnosnih provjera zaposlenih, sa negativnim efektom na sigurnost i zaštitu 
· Poteškoće pri osiguravanju spoljnjih pružalaca usluga 
· Poteškoće pri sprovođenju dogovorenog programa podizanja svijesti predstavljenog carini tokom ranije revizije
· Promjene u pogledu lica za kontakt za pitanja povezana sa sigurnošću i zaštitom, npr. novo lice za kontakt, promjene u imenu itd.






Povezane teme
	
	

	Koje bi promjene mogle uticati na nekoliko kriterijuma?


	Neke bi promjene mogle imati uticaj na poštovanje više kriterijuma za izdavanje odobrenja. 
U tom se slučaju snažno preporučuje da AEO unaprijed obavještavaju nadležni carinski organ kako bi predvidjeli tu situaciju i utvrdili najbolja rješenja za njeno rješavanje. 

	Koje informacije mogu uticati na uslove početnog prihvatanja zahtjeva?
	AEO može promijeniti svoju privrednu aktivnost nakon što mu se odobri AEO status, da ne obavlja vise poslove povezane sa carinskim pitanjima ili prekida sve aktivnosti povezane sa međunarodnim lancem snadbijevanja (na primjer, kada AEO djeluje isključivo na nacionalnom).  
Od AEO se očekuje da obavještavaju nadležni carinski organ koji izdaje odobrenje u slučaju takvih promjena kako bi se našlo najprikladnije rješenje koje bi obuhvatalo svaku pojedinačnu situaciju. 

	Na koji način AEO može interno pratiti svoje odobrenje kako bi osigurao da mu ne promakne nijedna važna informacija?

	Lice za kontakt AEO igra važnu ulogu u praćenju ispunjavanja kriterijuma za sticanje AEO statusa. U skladu s veličinom privrednog subjekta, na različite je načine moguće organizovati privredni subjekat kako bi se osiguralo odgovarajuće praćenje poštovanja statusa od strane AEO (npr. redovni sastanci, redovno ažuriranje postupaka sa predmetnim odjeljenjima privrednog subjekta, upotreba elektronskog sistema za upravljanje dokumentima itd.). 

	Koga je potrebno obavijestiti o tim promjenama?
	· Carinski organ može utvrditi koji su najbolji postupci kojih se treba pridržavati (lice za kontakt na lokalnom nivou, lice za kontakt na regionalnom nivou, lice za kontakt na nacionalnom nivou) u skladu sa svojom organizacijom.
· Snažno se preporučuje da nadležni carinski organ obezbijedi postojanje lica za kontakt unutar carinske uprave kojoj bi subjekti trebali dostavljati sve informacije. 

	Na koji se način informacije moraju dostavljati nadležnom carinskom organu?

	Nadležni carinski organ treba da utvrdi prihvatljive načine dostavljanja tih informacija, kao i da obavijesti AEO o tome da je u okviru uprave određeno lice za kontakt. Nadležni carinski organ može preporučiti najbolji način (najbolje načine) za obavještavanje o tim promjenama (npr. e-pošta, službeni dopis ili obrazac). 

	Uticaj tih promjena na praćenje odobrenja 
	· Carinski organ koji izdaje odobrenje u skladu sa informacijama koje dostavlja AEO utvrđuje da li je potrebno preduzeti bilo kakve posebne radnje, kao što je započinjanje revizije praćenja ili revizije ponovne procjene.
· Carinski organ koji izdaje odobrenje može u obzir uzeti i činjenicu da nije potrebno preduzeti nikakve dodatne aktivnosti ako se te promjene smatraju neznatnima.

















